
ᐱᕙᓪᓕᐊᔪᑦ ᓴᖅᑭᑎᑕᐅᔪᑦ

ᓄᑖᖅ ᐊᖁᑦᑐᓐᓇᐅᑎ ᐊᒻᒪ ᓇᓗᓇᐃᒃᑯᑕᖅ ᑭᓇᐅᓂᕐᓂᒃ ᐃᓚᓯᕗᒃ 

ᐊᑐᕆᐊᖃᒻᒪᕆᓕᕐᑐᓂᒃ ᖃᐅᔨᓴᕈᑕᐅᔪᓐᓇᖅᑐᓂᒃ ᑕᕝᕙᒻᒪᕆᐅᒐᓗᐊᕐᒪᖔᑕ 

ᓄᐊᑦ ᐊᒥᐊᓕᒃᑲᒥ ᓄᒃᑕᕐᓂᐊᕐᓗᓂ

ᐃᖃᓗᐃᑦ, ᓄᓇᕗᑦ (ᑎᓯᐱᕆ 10, 2008) – ᓯᕗᓕᖅᑎ ᐄᕙ ᐋᕆᐊᒃ ᐅᓇᓗ, ᐲᑕ ᑕᑉᑑᓇ, ᓄᓇᕘᒥᐅᑦ 

ᒥᓂᔅᑕᑖᓵᖓᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᐅᓪᓗᒥᓵᖅ ᓇᓗᓇᐃᖅᓯᓵᖅᑲᐅᕗᒃ 

ᓄᑖᒥᒃ ᐊᖁᑦᑐᓐᓇᐅᑎᒋᔭᐅᖃᑦᑕᕐᓂᐊᓕᖅᑐᒥᒃ ᓄᑖᒥᒡᓗ ᓇᓗᓇᐃᒃᑯᑕᕐᒥᒃ ᑭᓇᐅᓂᕐᒧᑦ ᓄᓇᕘᒥᐅᓄᑦ 

ᐱᔭᐅᓯᒪᖃᑦᑕᕆᐊᖃᕐᓂᐊᓕᖅᑑᖕᓂᒃ. 

ᑖᒃᑯᐊᒃ ᓄᑖᒃ ᐸᐸᑕᐅᖃᑦᑕᕐᓂᐊᓕᖅᑑᒃ ᐃᓚᓕᐅᔾᔨᕗᒃ ᖃᐅᔨᓴᕈᑕᐅᔪᓐᓇᖅᑐᓂᒃ ᑕᕝᕙᒻᒪᕆᐅᒐᓗᐊᕐᒪᖔᑕ 

ᑕᒪᒃᑯᐊᓗ ᖃᐅᔨᔾᔪᑕᐅᔪᓐᓇᖅᑐᑦ ᐊᑐᖅᖢᑎᒃ ᓄᑖᓂᒃ ᑲᓇᑕᓕᒫᒥ ᓄᓇᕐᔪᐊᓕᒫᒥᓗ 

ᒪᓕᒃᑕᐅᖃᑦᑕᕆᐊᖃᕐᓂᐊᖅᑐᓂᒃ, ᑖᒃᑯᐊᒡᓗ ᐊᑐᖅᑕᐅᖃᑦᑕᕈᓐᓇᕐᓂᐊᕆᓪᓗᑎᒃ ᓄᐊᑦ ᐊᒥᐊᓕᒃᑲᒥᐅᓕᒫᓂ.  

“ᑖᒃᑯᐊ ᓄᑖᖅ ᐊᖁᑦᑐᓐᓇᐅᑎ ᓇᓗᓇᐃᒃᑯᑕᕐᓗ ᑭᓇᐅᓂᕐᒧᑦ ᐊᐅᒃᑕᔫᖁᑎᒋᔭᐅᔪᒃ ᐅᓪᓗᒥᒧᑦ 

ᖃᓄᐃᑉᐸᓪᓕᐊᓂᕆᔭᐅᔪᒧᑦ ᐊᖑᒻᒪᑎᑦᑎᐊᕐᐳᒃ ᑕᕝᕙᒻᒪᕆᐅᓂᕋᖅᑕᐅᔪᓐᓇᑦᑎᐊᖅᖢᑎᒡᓗ, ᓄᓇᕘᒥᐅᓪᓗ 

ᖁᓱᖃᑦᑕᕆᐊᖃᔾᔮᓇᑎᒃ ᓄᒃᑕᓕᕌᖓᒥᒃ ᑖᒃᑯᐊᒃ ᑎᑎᕋᖅᓯᒪᔪᖁᑎᒋᔭᐅᔫᒃ 

ᐊᑐᖅᑕᐅᑦᑎᐊᕈᓐᓇᖃᑦᑕᕐᓂᐊᕐᓂᖏᓐᓂᒃ,” ᓯᕗᓕᖅᑎ ᐋᕆᐊᒃ ᐅᖃᖅᑐᖅ ᑕᐃᒪᓐᓇ.

ᑖᒃᑯᐊᒃ ᓄᑖᒃ ᑎᑎᕋᖅᓯᒪᔪᖁᑎᒋᔭᐅᔫᒃ ᓴᓇᔭᐅᓲᖑᕗᒃ ᐊᑐᖅᑐᖃᖅᖢᓂ ᓄᑖᒥᒃ ᐊᑐᖅᑕᐅᔪᓐᓇᓕᖅᑐᒥᒃ 

ᑕᒪᓐᓇᓗ ᐊᑐᖅᑕᐅᔪᖅ ᐃᑲᔪᖅᑐᖅᑕᐅᖃᑦᑕᕈᓐᓇᕐᓂᐊᖅᖢᓂ ᐋᖅᑭᒃᓱᖅᑕᐅᔪᓐᓇᖅᐸᒡᓗᑎᒡᓗ ᑕᒪᐃᓐᓂ 25-

ᓂ ᓄᓇᓕᖕᓂ ᐊᖁᑦᑐᓐᓇᐅᑎᓄᑦ ᐃᖏᕐᕋᔾᔪᑎᓄᓪᓗ ᓚᐃᓵᑖᕐᕕᐅᓲᓂᒃ ᑎᑎᕋᕐᕕᓕᖕᓂ. 

ᐊᑭᑦᑐᕆᐊᖅᑎᑦᑎᔪᖃᔾᔮᙱᑦᑐᖅ ᓚᐃᓴᑖᕐᓂᕐᒧᑦ ᐊᑭᓕᕆᐊᖃᖅᐸᒃᑐᓂᒃ ᑕᒪᓐᓇ ᐊᑐᖅᑕᐅᓂᐊᓕᖅᑐᖅ 

ᓴᖅᑭᑎᑕᐅᕙᓪᓕᐊᓕᓵᖅᑎᓪᓗᒍ.

“ᑕᒪᒃᑯᐊ ᓄᑕᐅᙱᑦᑐᑦ ᐊᖁᑦᑐᓐᓇᐅᑏᑦ ᓇᓗᓇᐃᒃᑯᑕᐃᓪᓗ ᑭᓇᐅᓂᕐᒧᑦ 

ᐊᑐᕈᓐᓇᐃᓪᓕᑎᑕᐅᒻᒪᕆᔾᔮᙱᒃᑲᓗᐊᖅᑎᓪᓗᒋᑦ ᐊᕐᕌᒎᖕᓄᑦ ᒪᕐᕉᖕᓄᑦ ᓱᓕ, ᐊᖁᑉᐸᒃᑐᑦ 

ᐊᖁᑦᑐᓐᓇᐅᑎᒋᔭᖏᑦ ᐃᓱᓕᕝᕕᓖᑦ ᐊᑐᕈᓐᓇᐃᓪᓕᕝᕕᓖᑦ ᐅᓪᓗᕆᓂᐊᖅᑕᑦᑎᓐᓂ 90-ᓂ ᐊᒡᒋᖅᑐᓂ

ᑕᑯᔭᖅᑐᖅᓯᓪᓗᐊᖅᐳᑦ ᓄᓇᓕᖕᒥᓂ ᐱᑖᕐᕕᐅᕙᒃᑐᓂᒃ ᑎᑎᕋᕐᕕᖕᓂᒃ ᑕᐃᒪᐃᑦᑐᓂᒃ ᐱᔭᖅᑐᕐᓗᑎᒡᓗ 

ᐱᖃᑖᓂᒃ ᑖᒃᑯᐊᒃ ᑎᑎᖅᑲᖁᑎᒋᔭᐅᓂᐊᓕᕐᑑᒃ,” ᑕᐃᒪᐃᓕᓚᐅᕐᒥᔪᖅ ᒥᓂᔅᑕᕆᔭᐅᔪᖅ ᑕᑉᑑᓇ. 

“ᑕᒪᕐᒥᑦᑎᐊᖅ ᓄᓇᕘᒥᐅᑦ ᐊᕐᕌᒍᓖᑦ 12-ᓂᒃ ᐅᖓᑖᓂᓘᓐᓃᑦ ᐱᓯᒪᔭᕆᐊᖃᖅᐳᑦ 

ᑕᒻᒪᖅᑕᖅᓯᒪᙱᑦᑎᐊᖅᑐᓂᒃ ᓇᓗᓇᐃᒃᑯᑕᕐᓂᒃ ᖃᖓᑕᓂᐊᕈᑎᒃ, ᑕᒪᕐᒥᑦᑎᐊᕐᓗ ᑎᓕᐅᖅᐸᒃᑲ 

ᐊᖁᑉᐸᙱᑦᑑᒐᓗᐊᑦ ᐱᖁᓪᓗᒋᑦ ᓇᓗᓇᐃᒃᑯᑕᕐᓂᒃ ᑭᓇᐅᓂᕐᓂᒃ.” 

ᑖᒃᑯᐊᒃ ᓄᑖᒃ ᐊᖁᑦᑐᓐᓇᐅᑎ ᓇᓗᓇᐃᒃᑯᑕᕐᓗ ᑭᓇᐅᓂᕐᒧᑦ ᒪᓂᒪᑎᑕᐅᕗᒃ ᐱᔭᐅᔪᓐᓇᖅᑎᑕᐅᓕᖅᖢᑎᒃ 

ᐅᖅᓱᖅᑑᕐᒥ, ᐃᖃᓗᖕᓂ, ᑲᖏᖅᖠᓂᕐᒥ ᐸᓐᓂᖅᑑᒥᓗ. ᑖᒃᑯᐊᒃ ᐱᔭᐅᔪᓐᓇᖃᑦᑕᓕᓛᕐᒥᔪᒃ ᓄᓇᓕᓕᒫᓂ ᒫᔾᔨ 

2009 ᐃᓱᓕᓯᒪᓕᖅᐸᑦ.

